MINUTI


KAMRA TAD-DEPUTATI


L-ERBATAX-IL PARLAMENT


KUMITAT PERMANENTI DWAR IL-KONTIJIET PUBBLIĊI


LAQGĦA NRU 62


It-Tlieta, 22 ta’ Ottubru, 2024.

Il‑Kumitat Permanenti dwar il‑Kontijiet Pubbliċi ltaqa' fil‑Parlament, il‑Belt Valletta, fis-2.16 p.m. 

L-Onor. Darren Carabott, President tal-Kumitat, ippresieda.

PREŻENTI

L-Onor. Graham Bencini; l-Onor. Claudette Buttigieg; l-Onor. Andy Ellul, Segretarju Parlamentari għad-Djalogu Soċjali; l-Onor. Alex Muscat; l-Onor. Amanda Spiteri Grech; u l-Onor. Davina Sammut Hili (sostituta tal-Onor. Glenn Bedingfield, Segretarju Parlamentari għall-Indafa Pubblika), kienu preżenti.

Kien hemm preżenti wkoll, u ħa sehem fid-diskussjoni, l-Onor. David Agius.

TALBA

L-Iskrivana qalet it-talba.

MINUTI

Il-Minuti ta’ Laqgħa Nru 61, li saret fil-15 ta’ Ottubru 2024, kienu kkonfermati.

KONTINWAZZJONI TAD-DISKUSSJONI DWAR IN-NEFQA TAL-GVERN FIL-QASAM TAL-ISPORT F’DAWN L-AĦĦAR ĦAMES SNIN, B’RIFERENZA LEJN IR-RAPPORT TAL-AWDITUR ĠENERALI DWAR IL-KONTIJIET PUBBLIĊI GĦAS-SENA 2019 (MALTA NATIONAL SHOOTING RANGE PAĠNI 139-147); IR-RAPPORT TAL-AWDITUR ĠENERALI DWAR IL-KONTIJIET PUBBLIĊI GĦAS-SENA 2022 (NATIONAL DEVELOPMENT AND SOCIAL FUND INVESTMENTS AND FUNDING OF SOCIAL PROJECTS PAĠNI 84-92); U RAPPORTI ANNWALI U STQARRIJIET FINANZJARJI TA’ SPORTMALTA GĦAS-SNIN 2020, 2021 U 2022.

Il-Kumitat irriżuma mill-15 ta’ Ottubru 2024 din id-diskussjoni.

Il-Kumitat stieden lil Dr Samuel Azzopardi, lis-Sur George Cini u lis-Sur Malcolm Meilak, President, Teżorier u Accountant ta’ Gozo Football Association, rispettivament, u lis-Sur Ruben Cassar, Direttur fil-Ministeru għal Għawdex u l-Ippjanar, sabiex jieħdu sehem fid-diskussjoni.

Waqt id-diskussjoni s-Sur Ruben Cassar ippreżenta lill-Kumitat b’dokument li jinkludi figuri dwar infiq li sar fuq Ta’ Xħajma Horse Racetrack.(Dok. 165)

Huwa ġie mitlub jipprovdi lill-Kumitat b’din l-informazzjoni:

· Kemm hemm sportivi dilettanti ta’ dan is-settur f’Għawdex, bejn ġerrejja u sidien; u
· kemm hi twila l-korsa ta’ Ta’ Xħajma.

Id-diskussjoni dwar dan is-suġġett intemmet.

Iċ-Chairman qal li kellha ssir laqgħa informali tal-Kumitat sabiex tiġi diskussa l-ħidma tal-Kumitat dwar is-suġġett li jmiss, li  kellu jiġi magħżul mill-Membri tal-Oppożizzjoni.

Fit-3.18 p.m. iċ-Chairman aġġorna l-Kumitat għal data u b’aġenda li kellhom jiġu kkomunikati aktar ‘il quddiem.

